
«Бір ел – бір кітап» акциясы 
 
     Қазақстанда республикалық «Бір ел – бір кітап» акциясы Қазақстан Республикасы мәдениет министрлігінің қолдауымен Ұлттық 

академиялық кітапханасы мен  Кітапханашылар қауымдастығының бастамасымен 2007 жылдан  бастап өткізіліп келеді. Акцияның 

мақсаты – ұлттық әдебиетіміздегі үздік туындыны оқу және насихаттау, білім беру үрдісіне ықпал ету, рухани мұрамызды сақтау,сондай-

ақ жастарды рухани және патриоттық тәрбиеге баулуға бағыттау. Сонымен қатар, бұл акция классиканы, заманауи әдебиет пен поэзияны 

қоса алғанда, отандық әдебиетке деген жұршылықтың қызығушылығын одан әрі арттыруға ықпал етеді. 

      Биылғы 2021 жыл Қазақстан Республикасы Тәуелсіздігінің 30 жылдығына орай, жалпыхалықтық оқуға «Тәуелсіздіктің 30 жылдығына 

30 кітап» рухани-мәдени акциясы ұсынылып отыр. «Бір ел-бір кітап» республикалық акциясы аясында танымал қазақстандық 

авторлардың поэзия,проза, драматургия,балалар әдебиеті және аударма саласындағы 30 үздік туындысы таңдалды. Акция аясында 

жалпыхалықтық оқуға ұсынылған жыл кітаптары үлкенді сыйлау, сөз тыңдау,ата дәстүрін құрметтеу сияқты дәстүрлерге мән беруге, рух, 

жан тазалығын, шынайы қасиеттерді сүйіп, толғануға бағытталған «Отыз жылдыққа отыз кітап». 

      «Бір ел – бір кітап» республикалық акциясы оқырмандар арасында өз орнын тауып келеді.  

       2021 жылы қазанның 20 жұлдызында М.Қозыбаев атындағы Солтүстік Қазақстан университетінің  Тұңғыш Президент Залында 

Қазақстан Республикасы Тәуелсіздігінің 30 жылдығына орай «Тәуелсіздіктің 30 жылдығына 30 кітап» рухани-мәдени акциясы өтті. 

Шараға университеттің «Тарих,құқықтану және экономика» факультетінің студенттері мен оқытушы Қуандықова Данагүл Қайнетқызы 

қатысты. 

